
KUALA LUMPUR: Lembaga Hasil 
Dalam Negeri (LHDN) telah mem- 
failkan notis untuk membankrap- 
kan bekas Perdana Menteri, Datuk 
Seri Najib Tun Razak atas kegaga- 
lannya membayar tunggakan cukai 
pendapatan melebihi RM1.7 bilion.

Notis kebankrapan tersebut 
difailkan pada 4 Februari lalu di 
Mahkamah Tinggi di sini. Sesali-

nan dokumen tersebut diperoleh 
melalui carian mahkamah.

Permohonan kebankrapan itu 
ditetapkan untuk pengurusan kes 
di hadapan Timbalan Pendaftar 
Mahkamah Tinggi Kebankrapan 
di sini, Ida Rahayu Sharif pada 5 
Mei ini.

Difahamkan pegawai LHDN 
telah hadir ke kediaman Najib se- 
malam untuk menyampaikan notis 
tersebut secara peribadi dan notis 
diterima sendiri oleh Ahli Parlimen

Pekan itu.
Menurut notis tersebut, Na­

jib mempunyai tempoh tujuh 
hari untuk membayar tungga- 
kan termasuk faedah berjumlah 
RM1,738,804,204.16 bermula se- 
malam. Jumlah itu termasuk kos 
mahkamah sebanyak RM15,000.

Pada 22 Julai tahun lalu, Hakim 
Mahkamah Tinggi di sini, Datuk 
Ahmad Bache membenarkan per­
mohonan LHDN bagi mendapat- 
kan penghakiman terus menun-

tut tunggakan cukai pendapatan 
tambahan RM1.69 bilion dari 2011 
hingga 2017 termasuk penalti dari- 
pada Najib.

Hakim itu menyatakan tungga­
kan cukai pendapatan tambahan 
itu merupakan hutang kepada ne- 
gara yang perlu dibayar.

Penghakiman terus ialah kepu- 
tusan yang dibuat oleh mahkamah 
berdasarkan hujahan bertulis dan 
lisan pihak-pihak yang terlibat 
tanpa perbicaraan penuh dibuat

dan saksi-saksi dipanggil memberi 
keterangan.

Rayuan Najib terhadap kepu- 
tusan mahkamah itu akan diden- 
gar di Mahkamah Rayuan pada 5 
Disember ini.

Dalam masa sama, Najib kini 
dalam usaha untuk memohon 
penangguhan pelaksanaan perin- 
tah pembayaran tunggakan cukai 
itu dan permohonan terbabit akan 
didengar di hadapan Hakim Ah­
mad pada 11 Jun ini.

